
Ma che bella futugrafia 

quant'ann gh'ävat chemò nonu? 

l'è quand t'er in fanteria 

insëma a to cusein al Pinu? 

 

E cùsta ché? ma che bafòn 

famla vëd bein tàca al cér  

a t'er pròpi un giuvnutòn 

t'aré fätt, rassia ad cör! 

 

Oh che bella cústa ché 

ma in dua erat in s’ladriàtic? 

e i costum? eragna atśé ? 

o in dal tò mancav l'elàstig! 

 

E cla lè ? an l'äv mäi vista 

erta insëma a la nòna? 

a tò vist v'è möv la testa 

ah ma l'ùr... l'er n'ätra dònna! 

 

A l'er pròpi un bèll birbảnt  

si m'adèss riposa un po' 

i màndan föra i pareint 

ma nònu me, a rèst chemò 

 


